Rheoli Risg ac asesiad 
Mae asesu risg yn elfen hanfodol yn y cam cynllunio (ac yn creu cofnod gwerthfawr o’r broses) ac fel arfer fe’i cynhelir gan yr arweinydd gweithgareddau neu unigolyn cymwys arall. 
Pwrpas yr asesiadau risg yw adnabod peryglon a risgiau sylweddol ynghlwm â’r gweithgarwch a, chyn belled ag sy’n rhesymol ymarferol, gweithredu er mwyn gostwng y risgiau hynny i lefel dderbyniol.  Dylid cadw asesiadau risg ysgrifenedig yn gymesur â’r risgiau sydd ynghlwm, dylent fod yn syml a dylai pawb sydd yn cymryd rhan yn yr ymweliad eu deall a’u gweithredu. 

Mae’n arfer dda cynnwys pob oedolyn sydd ynghlwm â’r gweithgarwch yn y broses asesu risg;  ar adegau prin iawn y caiff yr asesiadau risg a gynhyrchir gan unigolyn eu darllen neu eu deall gan eraill sy’n ymweld. Gall fod yn fantieisiol ystyried asesiad risg fel cofnodion cyfarfod ble cafodd materion sylweddol yn ymwneud â iechyd, diogelwch a lles y sawl sy’n cymryd rhan ac arweinyddion eu trafod. Mae arfer dda yn awgrymu bod pobl ifanc eu hunain yn cymryd rhan yn y broses asesu risg.
Terminoleg ar gyfer asesiadau risg 
Perygl, rhywbeth a allai beri niwed e.e. trafnidiaeth ffordd.

Risg yw niwed a allai gael ei achosi pe bai rhywun yn dod i gyffyrddiad â pherygl e.e. anaf ar ôl cael ei daro gan gerbyd. 

Mesurau rheoli yw’r gweithrediadau a gaiff eu sefydlu er mwyn lleihau’r risg e.e. briffio’r gr^w^p ar weithdrefn ddiogel o groesi’r ffordd, defnyddio mannau croesi addas ac arolygu pobl ifanc wrth iddynt groesi.
Fel arfer gellir grwpio peryglon o dan y penawdau canlynol;
· Yr amgylchfyd e.e. tywydd,  aelodau’r cyhoedd, trafnidiaeth, peryglon penodol i’r safle;

· Y gr^w^p e.e. oedran, aeddfedrwydd, cyflyrau meddygol, profiad, ymddygiad
· Arweiniad a gweithgaredd   

· Offer
· Cludiant – e.e. sut bydd y gr^w^p yn cyrraedd ac yn gadael y safle ble cynhelir y gweithgaredd? 
Tair lefel Asesiad Risg/rheolaeth
Gellir rhannu asesiadau risg i dair categori;

1. Asesiad risg generig  (ar gael o’r wefan NWWOP)
Datganiadau cyffredinol o arfer dda yw’r rhain sy’n berthnasol i’r weithgaredd ble bynnag a phryd bynnag y digwydd. Mae gweithdrefnau gweithredu safonol y Clwb wedi eu seilio arnynt ac o’r hwerydd, maent yn gyfrwng anwytho defnyddiol ar gyfer arweinyddion. Dylid cofnodi, ffeilio ac adolygu asesiadau risg generig yn rheolaidd (ee yn flynyddol) neu’n dilyn unrhyw ddigwyddiad. 
2. Asesu Risg Penodol (ffurflen sesiwn gweithgaredd)
Dylai arweinydd y gweithgaredd (neu unigolyn cymwys arall fydd yn bresennol yn ystod y sesiwn) gwblhau asesiad risg penodol (ffurflen sesiwn gweithgaredd) ar gyfer pob gweithgaredd (neu gyfres o weithgareddau – gweler nodyn isod) yn ystod y camau cynllunio ar gyfer y weithgaredd.  Dylai’r asesiad risg penodol ddiwygio/ychwanegu at yr asesiad risg generig er mwyn sicrhau bod y peryglon a’r risgiau sylweddol sy’n neilltuol i’r ymweliad ac aelodau’r gr^w^p yn cael eu hadnabod ac y cyflwynir mesurau rheoli priodol. 

Dylai gr^w^p rheoli’r Clwb roi sêl bendith ar asesiad risg penodol a’u cofnodi a’u cadw ar ffeil cyn y gweithgaredd. 
Cyfres o ymweliadau
Ble caiff cyfres o ymweliadau lleol rheolaidd eu cynllunio ar gyfer yr un gr^w^p, gall y bydd asesiad risg unigol ar gyfer y gyfres o ymweliadau yn ddigonol.    
3. Rheolaeth risg sy’n dal i gael ei gynnal (a gynhelir gan arweinydd (ion) yn ystod y weithgaredd  – nid yn ysgrifenedig)

Mae rheolaeth risg sy’n dal i gael ei gynnal yn cynnwys dyfarniadau a phenderfyniadau a wneir trwy ddefnyddio synnwyr cyffredin gan arweinyddion wrth i sefyllfaoedd godi yn ystod gweithgaredd e.e. tywydd yn gwaethygu.  Mae’n ofynnol i arweinyddion aros yn wyliadwrus drwy’r amser ac ymateb yn unol â hynny er mwyn sicrhau yr erys risgiau ar lefel dderbyniol. 
Mae’n ofynnol bod arweinyddion gweithgareddau yn meddu ar y gallu i reoli risgiau parhaus. Y ffordd orau o ddatblygu hynny yw trwy gyfrwng ‘prentisiaeth’ cam wrth gam ble mae arweinyddion ar y cychwyn yn cynorthwyo gyda gweithgareddau gydag arweinyddion profiadol eraill cyn arwain eu sesiynau eu hunain. Gellir datblygu cymhwysedd mewn rheolaeth risg parhaus hefyd trwy gyfrwng cyrsiau hyfforddi ac arweinyddiaeth priodol. Gall eich Swyddog Datblygu Gweithgareddau Awyr Agored gynghori ynghylch cyrsiau perthnasol. 
Gr^w^p Rheoli’r Clwb ddylai benderfynu prun ai peidio yw arweinyddion yn gymwys i reoli risgiau parhaus.  

Dylai camau a gymerir yn sgîl rheolaeth risg parhaus lywio adolygiad o asesiadau risg generig ar ôl dychwelyd o’r ymweliad.
Dengys y diagram isod y 3 lefel o asesu risg a’u pwysigrwydd cymharol o ran rheolaeth risg yn ystod gweithgaredd;  






Cynllunio wrth Gefn (Cynllun B)

Mae’n arfer dda cael un neu ragor o gynllun(iau) wrth gefn (cynllun B) ar gyfer unrhyw weithgaredd a allai gael ei chanslo. Gallai hynny olygu dychwelyd y bobl ifanc i’r man cychwyn neu gynnwys gweithgareddau eraill. Dylid cynnal asesiad risg ar y rhain a’u staffio’n briodol yn ystod cam cynllunio cychwynnol ar gyfer yr ymweliad. Dylid gwneud rhieni’n llwyr ymwybodol o unrhyw weithgareddau cynllun B cyn iddynt gydsynio i’w plentyn gymryd rhan. 
Yn y gorffennol, mae pwysau o du pobl ifanc ar arweinyddion i lynu at y cynllun gwreiddiol er gwaethaf amodau gwael wedi arwain at ddigwyddiadau difrifol a rhaid gwrthsefyll hynny. Os y’w gr^w^p yn ymwybodol o gynlluniau wrth gefn, bydd hynny’n golygu na fyddant yn cael eu siomi (ac felly na fydd pwysau ar arweinyddion). Trwy gynnwys pobl ifanc yn y broses asesu risg, maent yn fwy tebygol o ddeall y rhesymau trwy roi heibio gynllun A. 
Defnyddio darparwyr annibynnol – cyfrifoldebau asesu risg
Cysylltu gyda’r sefydliad i gadarnhau bod ganddynt asesiadau risg ar gyfer y gweithgareddau/gwasanaethau maent yn eu darparu. Mae’n rhaid i chi fod yn gwbl eglur ynghylch yr hyn maent yn gyfrifol amdanynt (e.e. arwain sesiynau gweithgareddau) a’r hyn mae eich staff yn gyfrifol amdano (e.e. arolygiaeth yn ystod amser pryd na chynhelir gweithgareddau, teithio i ac o’r lleoliad) ac yna cynnal asesiadau risg ar yr hyn rydych yn gyfrifol amdano.  Dylid datrys unrhyw feysydd ble ceir ansicrwydd trwy gynnal trafodaeth bellach.
